
Kirish. Dorivor kalendula farmakologiya 
va xalq tabobatida qadimdan ishlatib 
kelinayotgan o‘simliklardan biri hisoblanadi. 
Uning mevalari karotinoidlar, yog‘li moylar va 
polisaxaridlarning muhim manbai bo‘lib, dori 
vositalari va kosmetik preparatlar tayyorlashda 
keng qo‘llaniladi. Shu sababli mevalarning 
morfologik va anatomik tuzilishini chuqur 
o‘rganish, diagnostik belgilarning aniqlanishi 

farmakopiya talablariga mos standartlarni 
ishlab chiqishda muhim ahamiyat kasb etadi.

Material va uslublar. Tadqiqot uchun 
dorivor kalendula mevalari namunasi olindi. 
Lyuminestsent mikroskopiya usuli yordamida 
Altami mikroskopi va diametri 32 mm bo‘lgan 
ko‘k yorug‘lik filtri orqali tekshiruv olib borildi. 
Yorug‘lik manbai sifatida yuqori kuchlanishli 
simobli chiroq ishlatildi.  

Annotatsiya. Mazkur maqolada dorivor kalendula (Calendula officinalis) mevalarining 
morfologik va anatomik xususiyatlari o‘rganildi. Mevalarning karotinoidlar, yog‘li moylar va 
polisaxaridlar manbai ekani ta’kidlanib, morfologik belgilar va mikroskopik tuzilmalarning 
diagnostik ahamiyati tahlil qilindi. Tadqiqotda lyuminestsent mikroskopiya usuli qo‘llanilib, 
perikarpiy tuzilishi va undagi strukturalarning lyuminestsensiya xususiyatlari o‘rganildi. Natijada, 
morfologik va anatomik belgilarning diagnostik qimmati aniqlanib, dorivor o‘simlik xom ashyosi 
sifatida kalendula mevalarini standartlashtirishda foydalanish uchun tavsiyalar ishlab chiqildi.

mikroskopiya, farmakognoziya, diagnostik belgilar.

Lyuminestsensiya uyg‘otish uchun 
spektral diapazon 420–550 nm oralig‘ida 
belgilandi.

Natija va muhokama. Adabiyot 
ma’lumotlariga ko‘ra, dorivor kalendula 
mevalari morfologik diagnostik belgilarga ega 
bo‘lib, ular mevaning o‘lchami va shakliga ko‘ra 
farqlanadi. Rasmiy manbalarda morfologik 
atlaslarga kiritilgan meva shakllari uch asosiy 
takson bo‘yicha tasvirlangan. Ammo, faqat 
morfologik belgilar dori xom ashyosining 
diagnostikasi uchun yetarli emas, ayniqsa 
maydalangan holatda. Shuning uchun 
mevalarning polimorfizmini hisobga olib, 

urug‘chalarning umumiy majmuasi besh 
guruhga bo‘lindi. Eng ko‘p uchraydigan va 
diagnostik ahamiyatga ega shakllar mikroskop 
ostida tahlil qilindi. Perikarpiy uchta qatlamdan 
iborat ekani aniqlandi: ekzokarpiy, mezokarpiy 
va endokarpiy. Mevalarning shakli va tuzilishi 
sababli, ko‘ndalang kesimlarda o‘ziga xos 
qirralar va bo‘rtmalar mavjud. Bu bo‘rtmalar 
asosan sklerifikatsiyalashgan mezokarpiy 
hujayralaridan tashkil topgan bo‘lib, ularning 
yuzasini yupqa bir qatlamli ekzokarpiy 
qoplagan.

Xulosa. Dorivor kalendula mevalari 
shakli, o‘lchami va bo‘rtmalari morfologik-
diagnostik belgilar sifatida muhim ahamiyatga 
ega. Mevalarning ko‘ndalang kesim tuzilishi, 
ekzokarpiy va undagi bir va bir necha qatorli 
trixomalar, mezokarpiy parenximasi va undagi 
sklerifikatsiyalashgan o‘tkazuvchi to‘plamlar 
diagnostik belgi sifatida e’tirof etilishi mumkin. 
Tadqiqot natijalari yangi dorivor o‘simlik xom 
ashyolari — “Dorivor kalendula mevalari” 
farmakopiya loyihasi uchun “Mikroskopiya” 
bo‘limiga tavsiya qilinishi mumkin.

